MomBoOTO EKOSANGOLA
Erongo N4 Mposo TE

% Matondo mingi, Ndeko Demos. Sikoyo tozali na esengo
ya kozala awa na ntongo oyo, mpo na koyoka matatoli

kitoko nyonso oyo ya bato malamu oyo. Sikoyo, totii motema ete

Nzambe akokéba kozala elongo na biso mpe kopambola biso.

2 Sikoyo, lelo na mpokwa, nasosoli ete ngai moto nakoteya na
mpokwa, soki Nkolo alingi. Mpe nasengaki Ndeko Shakarian,
kala mingi te, nalobaki: “Sikoyo, koyoka nsoni te. Nayebi ete
tosengeli kobima awa na ngonga ya zomi na moko mpe na—
nabosanaka mpenza ngonga ntango namataka awa.”

3 Emonani lokola biso nyonso tosalaka bongo. Tomiyokaka. . .
Balobaka: “Miniti mibale, miniti misato, to...” Ndeko Smith,
oyebi, ezalaka mpasi mpo na kosala yango na miniti mibale to
misato. Nayebi ndenge ezalaka, mpe nayoki mwa mawa mpo
na moko na moko. Kasi tozali na eleko ya ntango, esika oyo
tozali. Tozali kokende na Seko-na-Seko, kasi sikoyo tozali kati
na ntango.

4 Mpe nalobaki: “Ndeko Demos, mwa moke liboso ntango
ékoka, koyoka nsoni te, benda ngai kaka na kazaka, mpe
nakoyeba ete ek6mi ntango ya kosilisa.” Sikoyo, soki nasilisi te,
nakosilisa na mpokwa. Boye, soki nasilisi, ee, nakozala na liteya
moko ya sika mpo na mpokwa.

5 Sikoyo, liboso téfungola Buku, tésolola na Mokomi na
Yango, wana togumbi mité.

6  Molingami Tata na Likolé, totondi Yo na ntongo oyo mpo na
liyvangani oyo, mpo na oyo tosili koyoka. Soki tosengelaki bobele
kopesa mapamboli sikoyo, Nkolo, tolingaki komiyoka ete ezalaki
malamu mpo na kozala awa. Boye, nabondeli ete Okéba, soki
ezali malamu na miso na Yo, ete 6kéba kozala elongo na biso
mpe 6sunga biso. Mpe sikoyo, tosangani zinga-zinga na Liloba.
Wana tosangani na bondeko bamoko na bamosusu, koyokaka
matatoli ya makambo oyo Osili kosala mpo na biso, sikoyo
tika ete t6zonga kati na Liloba mpo témona esika nyonso oyo
eutakaka. Na bongo, wana ekozala kondimisama ya makambo
oyo tomiyokaka mpe tomonaka kosalema lelo. Kokisa makambo
oyo na Nkombo na Yesu Klisto. Amen.

7 Sikoyo, lokola—lokola mosali na Ye, na—nazali na mokumba
ya Nsango moko. Mbala mingi, bato basosolaki ngai mabe
mpenza, na bantango elekd, mpe ntango mosusu bakokoba
kosala bongo ntango nyonso. Kasi nalobaka makambo te ntango
mosusu mpo na kozala—mpo na kozala na bokeseni, nalobaka

yango mpo na kozala sembo. Mpe nalingaka koloba likambo oyo
nakanisi ete ezali malamu. Moto nyonso azali na—na likoki na
makambo yango, ya kotalisa likanisi na ye moko. Yango wana
nazali katikati na bino.

8 Mpe Ndeko Shakarian, azalaki kolobela bakalati ya
mabondeli na milongo ya mabondeli, komona oyo Molimo
Mosanto. . .Sikoyo, alobaki yango na ntina na ngai te. Ezali
na ntina na Molimo Mosanto, mpo ngai nakokaki kosala
makambo yango te. Moto nyonso ayebi, ete nakokaki kosala
yango te. Kasi—kasi oyo wana ezali ngdmbo ya moke, oyo bozali
komona awa. Bosengelaki kozala na esika mosusu, mpo bémona
ndenge Alobaka makambo liboso! Mpe ngai...makambo oyo
ekosalema, ezali, oyo ezali kaka...bino, bino nde bosalaka
yango. Bino nde bondimelaka Nzambe.

9  Mpe—mpe lisusu, soki ondimeli Nzambe te, bémikanisela,
Akoyebisa yo yango, awa na etumbelo. Mpe soki ozali kati na
masumu, Akoyebisa yo yango. Makambo oyo osalaki, nd oyo
osengelaki kosala te, Akoyebisa yo yango. Ezali kaka te oyo
bakomaka na kalati ya mabondeli. Bakoki kokoma na kalati
na bango ya mabondeli. ..Bakomaka te, wana, ete bazalaki
“mosumuki,” mpe mwasi yango azalaki “kobika na mobali
mosusu,” to bongo na bongo. Bakokoma yango na kalati ya
mabondeli te, kasi Molimo Mosanto amonaka yango ata bongo,
bomoni. Bomoni? Boye, ezali. . .na bongo, ndenge. . .e—eteni ya
makambo ya molimo, baninga.

10 Mpe nazali koloba oyo na limemia, mpo tozali mingi te awa,
na ntongo oyo, kaka lisanga moke. Ekamwisaka ngai, na lolenge
ete ekomisaka ngai motema likol6-likold, nayokaka mposa ya
koganga, mbala mosusu. Mpe ntango nafandaka esika moko
boye, na mopanzi ya ngomba, esika nalekisaka ntango mingi
kuna, kozua makambo uta na Nzambe, nakokita mpe nakopesa
na bato makambo oyo Ye apesaki ngai. Mpe na—nalingi te kozala
na bokeseni nd bato. Kasi ata bongo, mpo na kozala sembo,
nasengeli kozala sembo nd Nzambe, bomoni, na—na Nsango
moko.

11 Sikoyo tozali, soki Nkolo alingi, tozali komilengela mpo na
kokende mbala moko na mikili ya bapaya, nsima na mwa mikolo,
mpe soki ezali mokano na Nkolo. Nazali mpenza na bosenga ya
mabondeli na bino.

12 Bozali mpenza malamu mingi! Ntango nabandaka koloba,
nabosanaka ntango, lokola biso nyonso. Kasi mpo na Ndeko
Shakarian, batei malamu oyo bazali awa na etumbelo, mpe
kuna, bino nyonso baninga na Yesu Klisto, napesi bino losako na
Nkombo na Ye; lokola nde—ndeko na bino, na nzela na ekulusu,
lokola bandeko mibali mpe basi, kati na Nzambe.

13 Nalingi kozua, na ntongo oyo, kati na Makomi, na Buku ya
Bagalatia, soki Nkolo alingi. nalingi kotanga Likomi moko.

14 Sikoyo, lobi na mpokwa, nazalaki koyoka liteya oyo
eteyamaki na ndeko na biso awa na etumbelo, alobaki minoko
na sika. Bredesen, Ndeko Bredesen, moto moko malamu mpenza.
Ngai. ..

15 Komona oyo ni boyinga na ngai mpe kelasi na ngai, ndenge
nazangaka kososola maloba, na bongo koyeba ete Nsango oyo
ezali solo, mpe komona bato lokola oyo balobaki mokolo wana na
mpokwa, kotelema wana, bango nde balongobani na lolenge ya
moto ya mayele wana. Ntango mosusu bakoki kozanga makoki
ya kosala mosala oyo Nkolo abéngela ngai kosala. Ngai nakoki
kosala te mosala oyo Nkolo abengela bango kosala. Kasi wana
tozali kosala mosala elongo, nandimisami ete tokoki kopanza
Nsango, soki totikali kaka liboso na Nzambe.

16 Mpe ntango apesaki li—litatoli moko awa lobi na mpokwa,
Molimo Mosanto alobaki minoko na sika, mpe, moto moko na
kati ya eyanganelo, nayebaka ntango nyonso komemia yango.
Mpamba te, nasosoli, na nzela na Biblia, ete Molimo ya Nzambe
nde ezali komemela biso eloko moko. Mpe alobaki, alobaki na
ntina na mbula ya nsuka, mbula ya liboso mpe mbula ya nsuka.
Yango esali ete ndkanisa likambo moko.

17 Ndeko Bonham auti kopesa ngai mwa liboke moko né ba-
cheque, alobaki: “Oyo ezali mbeka ya bolingo mpo na. . .euti
na bato.” Sikoyo, ye—ye, basengelaki kosala yango te. Bomoni,
nayaki awa mpo na ntina wana te. Kasi ngai. . .ye, bapesi ngai
yango, mpe, na ntembe te, ekozala na. . .lolenge ya kozongisa
yango ezali te. Nakozua yango, soki Nkolo alingi, mpe nakomeka
kokotisa yango na mbongo oyo nakosalela, ntango nakokende
na mikili ya bapaya. Mpamba te, nakosungama na mbongo ya
mayangani ata moke te, epai nazokende.

18 Ezali mwa sekele, mpo mangomba balingi kopesa ngai nzela
ya kokota te. Nazokende kuna lokola moi-bokila, mpamba te
ezali na ntina na Nkolo na ngai. Nkolo nde atii yango na
motema na ngai ete nasala yango, mpe nasengeli kokende kuna,
téloba, lokola moto mosusu. Bomoni? Boye, bango bazali na
mwa makanisi ya ndenge kuna, moko na moko alingi ete natia
mokoloto na kalati moko, ete nakozala na boyokani nd bango na
makambo oyo bandimaka, mpe naloba ete eténga oyo mosusu
ezali na libunga, mpe eténga oyo elobi ete bakokotisa ngai soki
nalobi ete etonga oyo ezali na libunga. Bomoni? Kasi ngai nalingi
bongo te. Bomoni, tozali. . .

19 Namekaka ntango nyonso kotelema katikati na bato,
libanda na bibongiseli nd bokeseni na bango, mpe koloba
likambo emonani lokola ete Molimo na Nzambe nde ezalaki
kolinga koloba na nzela na bandeko awa na ntongo oyo, ete
tozali denomination te. Tozali bana ya libota moko. Sikoyo,
denomination Branham ezalaka te. Libota Branham nde ezali,
mpe tokotaka na libota yango te, tobotamaka nde kati na libota

yango. Boye, ngai, yango nde namekaka kotalisa, na—na mayele
na ngai nyonso.

20 Sikoyo na Bagalatia 4:27-31, nabanzi ete nakomaki yango
awa, nakolinga kotanga yango lokola mot6 ya liteya.

Mpo ete ekomami ete, Osepéla, yo ekomba oyo ojali
kobota te; 0bima mpe ogdnga, yo oyo ojali koyoka mpasi
ya kobota te: Mpo ete mwasi oyo aboyami azali...na
bana mingi koleka ye oyo azali na mobalsi.

Nzokande biso, bandeko, lokola Yisaka, tozali bana ya
elaka.

Kasi ndenge mwana oyo abotamaki yengebene na
nzoto anyokolaki ye oyo abotamaki yengebene na
Molimo, sikoyo mpe ezali bobele ndenge moko.

Nzokande likomi elobi nini? Bwaka libanda mwasi
moombo nd mwana na ye: mpo mwana ya mwasi
moombo akosangola elongo na mwana ya mwasi nsomi
te.

Na yango, bandeko, biso tojali bana ya mwasi moombo
te, kasi ya mwasi nsomi.

Tika ete Nkolo dbakisa mapamboli na Ye sikawa na Liloba
na Ye ya motuya.

21 Nazali na mwa, lobi na mpokwa, nakomaki mwa makambo;
kalakala, ntango nazalaki na liyangani moko mpamba na mpéso,
esika moko boye, na—nakokaki komikundolela Makomi yango
polele mpenza na makanisi na ngai. Kasi sikoyo, nsima na
ngai. . .Sikoyo, nazali koloba yango na ndenge ya kosekisa
mwa moke, nalingi te kosalaka maseki awa, na etumbelo oyo.
Kasi nsima na kolekisa mibu ntuku mibale na mitano, mbala
ya mibale, namikaniselaka makambo ndenge nazaldka kosala
te. Ezali na makambo mingi...Ford ya kala oyo etamboli
bakilometre mingi, na boye nazomikanisela yango te. Kasi
ntango nyonso oyo nakoki koningana, nalingi kopesa nyonso oyo
nakoki kosala na nkembo na Ye Oyo abikisaki ngai.

22 Sikoyo ngai, namoni na ntongo oyo, natali malamu. ..
Ntango mosusu ekomonana ndenge, mpe ntango mosusu likanisi
ya mayele ya kelasi ekoki mpenza kozua mobulu, kasi yango
ezali lokumu mpo na likambo oyo ngai nabengami na yango. Ata
eloko ya moke nyonso ezalaka elembo mpo na ngai. Nalandelaka
Yango, komona ndenge Ezali kosala. Lolenge wana nde nazuaka
mateya na ngai mbala mosusu, ezali na kolandela mpe komona
ndenge Molimo ezali kosala, mpe komona oyo songolo alobi, oyo
pakala alobi.

23 Mpe bomonaka ngai, mbala mingi, liboso na liyangani ya
kobondela mpo na babeli, kotelema wana na etumbelo, to
kofanda kuna, kotalakd malamu. Nazalaka kotalela Molimo,
ndenge Ezali kosala, mpe nasilaka koyeba likambo nini ezali

kotambola te na moto yango oyo afandi wana. Bomoni? Komona
yango na mosika, na ngambo awa, bomoni, okosésola Yango kutu
liboso 6kende na etumbelo.

2¢  Mbala mosusu liboso nakéma na liyangani, mbala mosusu,
liboso ndkéma awa, lokola na Californie, Nafandi elongo na
baoyo bazalaka elongo na ngai, nalobi: “Likambo songolo
ekosalema, likambo oyo ekosalema awa, mpe likambo oyo
ekosalema awa, ekokendela boye,” bomoni, mpo ezali na kati ya
Molimo na Nzambe. Azali oyo. . . Ayebaki makambo nyonso uta
ebandeli, bomoni, na bongo Azali Oyo ya Seko.

25 Na bongo namonaki, na ntongo oyo, Ndeko Jewel Rose,
moninga mpe ndeko ya motuya mingi mpo na biso nyonso
awa, ndenge atelemaki mpe atdngaki Nzembo wana. Bétala
ndenge ebalanaki, ndenge alobaki: “Nalingi komona lolenge ya
momboto oyo ezali likolé na yo.” Lobi na mpokwa, Molimo
esololaki mpe elobaki, na ntina na: “Mbula ya nsuka, mbula
ya liboso mpe mbula ya nsuka, nyonso mibale ezali kobeta na
ntango ya nsuka.” Mpe na ntongo oyo: “Momboto oyo ezali likold
na yo.” Bomoni, Molimo nde ezali koloba, bétala ndenge Esalaki
na nzela na batei oyo, mpe bongo na bongo, na ntongo oyo. Yango
wana nazali kozua moté ya liteya oyo: Momboto Ekosangola
Elongo Na Mposo te.

26 Ezali moté ya liteya moko ya ndenge mpenza, kasi, Momboto
Ekosangola Elongo Na Mposo Te. Wana nakamataki, nazuaki
likanisi na ngai ya nsuka mpo na yango, to mpo na moté ya liteya
na ngai, kitu, na Bagalatia 4:27, misato, Awa, na ntembe te, Polo
azali kolobela momboto mpenza, ya bana mibale ya Abraham.
Sikoyo, na yango, nalingi kosalela yango mpo b6ndimisama ete
bozangi yango te. Mpe soki nalekisi ntango, nakokoba na yango
na mpokwa. Mpe nalingi kolakisa, lokola liteya ya Ecodim, mpo
boko, nandimi, bokozua lisosoli ya malamu koleka.

27 Mpe ngai. . . Mpe bamosusu kati na bino, bato oyo bozali—
bozali na makoki mingi ya kosala yango koleka ngai, ee...
Ngai nazali theologien te, ata moke te. Na bongo, soki boyokani
na ngai te na ntina na Oyo, bésala kaka ndenge ngai nasalaki
lobi na mpokwa, ntango ndeko mwasi moko ya motuya awa
asalelaki ngai gaté ya cerise. Nafandaki likol6 ya—ya...
na kati ya chambre na ngai ya hotel, na ntongo oyo, na—
natafunaki mokokoli moko, kasi nazokoba kolia gaté. Natiaki
kaka mokokoli yango pembeni, bomoni. Boye, elingi koloba, oyo
ondimi te mpo na Yango, tia yango kaka pembeni, bomoni, mpe
koba kolia oyo omoni ete ezali malamu.

28 Sikoyo, Polo azali kolobela bana mibale ya Abraham, oyo,
moko na bango abotamaki na nzela na Sara mpe mosusu
na Agala. Sikoyo, tomoni awa, mpe tososoli yango na kati
ya Makomi, ete Nzambe atalisamaka na mibale ata moke te.

Ezalaka nde na misato. Ntango nyonso na misato, nde Nzambe
abongaka be.

29  Matematiki ya Biblia etambolaka malamu be. Nzambe
abongaka be na misato, akumbamelamaka na nsambo, mpe
bongo na bongo. Bomoni, boye, to—tomoni ete matematiki ya
Biblia ekweyaka ata moke te.

30 Mpe awa tozali na bana mibale ya Abraham, nzokande,
tokoki kosangola bobele na ntango nyonso oyo tozali moko na
bana yango, to mwana moko ya Abraham. “Mpamba te, wana
tokufi kati na Klisto, na bongo tokémi mimbéto ya Abraham,
mpe basangoli elongo na Ye, yengebene na elaka,” yango wana
Abraham asengeli kozala na Mwana mosusu.

31 Sikoyo, toyebi ete mwana na ye ya liboso abotamaki na nzela
na Agala, mpe tomoni ete mwana na ye ya mibale abotamaki na
nzela na—na nzela na Sara. Kasi azalaki na Mwana ya misato,
ezalaki Yesu. Sikoyo, ekoki komonana lokola likambo ya ndenge,
kasi yango nde tokomeka kotalisa polele. Ndenge nalobaki,
Nzambe amitalisaka Ye moko, ntango nyonso na kobonga be,
katina misato. Mpe nalobaki polele liboso na bato nyonso sikoyo,
koleka mingi mpo na ba-theologien na biso, ete makambo oyo
ezali kaka ndenge ngai namonaka yango, ndenge eyaka epai na
ngai.

32 Ndakisa, na ebandeli, Nzambe, Nzambe azalaki Ye moko,
mpo Azalaki Oyo ya Seko, bomoni, azalaki ata Nzambe te.
Nzambe ezali “eloko ya kokumbamela.” Mpe Logos, ndenge
tobengaka Yango, Liloba oyo ebimaki na Nzambe, Yango, moto
nyonso ayebi ete Yango ezalaki Mwanje na Nkolo, to Liloba na
Nkolo, oyo ezalaki kolanda bana ya Yisraele na kati ya lisobe;
Mwanje ya Kondimana, Logos oyo ebimaki na Nzambe. Na
nsima Logos yango ekémaki mosuni mpe afandaki kati na biso.
Sikoyo tozali na Santu Yoane 1: “Na ebandeli Liloba azalaki,
Liloba azalaki elongo na Nzambe, mpe Liloba azalaki Nzambe.”
Sikoyo, lokola Apesaki bomoi na Ye mpo na biso, na bongo
Molimo na Ye ezongi likolé na biso. Yesu alobaki: “Na mokolo
wana bokoyeba ete Ngai nazali kati na Tata, Tata kati na Ngali;
Ngai kati na bino, mpe bino kati na Ngai.”

33 Bomoni, Ezali Nzambe, ntango nyonso oyo, Nzambe
komimonisaka Ye moko, kosala mosala Ye moko kati na bileko
ndenge na ndenge. Boye misato yango, ya, Tata, Mwana, mpe
Molimo Mosanto, Nzambe yango moko kosaldkd na misala
misato. Mpe lelo tozali moko, Lingomba Yango moko, ezali
mosala ya makanisi ya Nzambe, liboso na kozalisama ya mokili,
ya kozala na—na Lingomba. Boye, baoyo bazali kati na Klisto
bazalaki kati na Klisto na ebandeli, wana ezalaki makanisi na
Ye, mpe makanisi na Ye ezali misala na Ye.

3¢ Momboto ebandi nde awa, na elaka. Mpe Abraham awa,
atiaki ntembe mwa moke, na nzela ya Ismaele. Mpe nalingi

kolakisa bino bitape misato ya oyo, ya Momboto oyo tokolobela,
oyo ekosangola elongo na mposo te. Sikoyo, tomoni, na ebandeli
awa, ete Nzambe apesaki Abraham elaka.

35 Apesaki liboso Adama elaka. Mpe ezalaki, to, boyokani
yango ezalaki na mibeko. “Soki okosala oyo te. Soki okosala
Oyo.”

36 Kasi ntango Apesaki yango na Abraham, ezalaki na liséngeli
te: “Nasili kosala yango.” Atikala te...Oyo Ye asalaki, ezalaki
na lisengéli te, Apesaki yango na Abraham. Sikoyo, na nzela na
yango, lokola Abraham azalaki na elaka, na yango biso tosengeli
kozala Momboto ya Abraham. “Ezalaki bobele mpo na Abraham
te, kasi mpo na Momboto na ye nsima na ye.” Sikoyo soki botali
malamu, ekomami te “mimboto” nsima na ye, kasi “Momboto”
nsima na ye.

37 Sikoyo tomoni ete elaka yango etiamaki ntembe mwa moke
na Sara, mpe Sara ayebisaki Abraham azua Agala, Moezipito,
elenge mwasi yango, lokola mwasi, ete elingaki kozala nzela oyo
Nzambe alingaki kotelemisa momboto oyo elakamaki.

38 Sikoyo, bomoni, ndenge nalobaki na mpokwa eleki, kobima
moke nyonso libanda na mwango oyo ya ebandeli, ya Nzambe,
ebulunganisaka makambo nyonso. Tokoki kobima libanda na
Liloba wana ya ebandeli te. Esengeli...Tolobelaki yango na
mpokwa eleki, to na mpokwa liboso na oyo eleki, kitu nde,
na ntina na Balama. Azalaki na eyano ya Nzambe, ya mbala
moko mpe ya polele: “Kokende te!” Kasi Azalaka na mokano
ya ndingisa. Mpe okoki kosala mosala kati na yango soki olingi,
mpe Nzambe akosala ete épesa Ye lokumu, kasi ata bongo, ezali
mokano mobongi be ya Nzambe te. Mpe yango nde tosengeli
kosala makasi kozua, mokano na Ye mobongi be, mokano na
Ye ya ndingisa te. Bokonzi na Nzambe, oyo Ye...ezali na
mokili lelo, eko. . . ekoki kotiama malamu ata moke te, likol6 na
mokano moko ya ndingisa. Esengeli kozonga na mokano na Ye
mobongi be.

39 Sikoyo tomoni awa ete Sara, nsima na Nzambe koyebisa
Abraham ete mwana yango akobotama na nzela na Sara, ete
yango ekopambola mokili, sikoyo Sara atiaki ntembe na yango.
Nalingi ete botala malamu, eutaki na Abraham ata moke te;
kasi na Sara nde, mwasi. Atiaki ntembe na yango, mpe alobaki:
“Kamata Agala.” Mpe Abraham aboyaki kosala yango, kasi
Nzambe ayebisaki ye ete dkende liboso mpe asala yango ata
bongo. Boye, asalaki yango, atiaki mwa ntembe moke. Sikoyo,
Yisaka, lokola azalaki nsomi mpe abotamaki na mwasi ya elaka,
akokaki kosangola elongo na Ismaele te, oyo abotamaki na
mwasi moombo, na ntembe.

40 Yango nde oyo Polo azalaki koluka koloba awa. Bomoni,
esika eloko moko etiami ntembe, mpe eboti eloko moko boye ya
Nzambe, molongo moko boye ya Nzambe, kasi ekosangola elongo

na molongo ya ebandeli ya Nzambe te. Bososoli? Bomoni, ekoki
kosangola te.

41 Sikoyo, yango wana natéléma ngwi boye lelo. Mpe
namilobelaki ete oyo ekozala ntango malamu, mpo nayebi
te ntango boni tokokoba kozala elongo, mpe, ntango mosusu, na
lolenge moko boye, soki Nzambe asungi ngai, nakoki kolakisa
bino ntina oyo nafundaka makasi losambo ya ebongiseli.
Bomoni? Bomoni, ekoki kosangola elongo n4d mwango na
Nzambe ya ebandeli te, mpo ebongiseli ezali ya Nzambe te.
Ezali ya moto. Lingomba ya liboso oyo ekomaki ebongiseli,
na mokili mobimba, ezalaki lingomba Katoliko ya Roma,
na Nicée, na Roma. Emoniseli 17, elobi: “Azalaki mwasi ya
pité, mpe bana na ye nyonso bazalaki basi ya ndumba.” Mpe
mwasi ya pité azali mwasi oyo abikaka sembo te epai ya
mobali na ye, mwasi ya ndumba mpe azali ndenge moko.
Kasi, bomoni, ekémaki lingomba, ata bongo. Ezali systeme
oyo ebongisami mpe ekabolaka bandeko. Tomekaki kosangisa
na ebongiseli moko mangomba nyonso. Ekosimba te; etikala
kosimba te. Ekotikalaka kosimba te. Likita ya Mangomba ya
Mokili mobimba, bazali kaka. . .bazali libanda na mwango ya
Nzambe.

42 Sikoyo bokoloba: “Yo nani, yo oyo otelemi kuna, osilis4 ata
école primaire te?” Yango ezali kosala bokeseni moko te, mayele
ya kelasi. Nazoluka kolobela mayele na ngai ya kelasi te.

43 Ezali Liloba na Nzambe nde ngai nazolobela, bomoni. Mpe
kotatolama oyo bomonaka na lotomo, ezali ngai te, Nzambe nde
azali koluka kotalisa bino yango, ete ezali Solo. Nzambe akoki
nde kozala na eloko moko ya kosala né lokuta? Na bongo, mosika
na ngai, likanisi ya kosalela Nzambe oyo akopambola lokuta.
Ezali Solo nde Ye apambolaka, Solo oyo Ye amemiaki.

#  Sikoyo, Ismaele akokaki kosangola elongo na Yisaka te, mpo
abotamaki na mwa ntembe moke, kaka mwa ntembe moke.
Azalaki mwana, azalaki kaka momboto ya Abraham, kasi na
lolenge mobongi be ya Nzambe te; Ismaele. Sikoyo nakokaki
kozua ntango mingi awa, kasi nazolikia ete Molimo Mosanto
akososolisa bino yango, na lolenge ya solosolo oyo esengeli.
Sikoyo soki bango. . .

4 Soki Ismaele na Yisaka bakokaki kosangola elongo te mpo
mwango ya ebandeli ya Nzambe etikaki esika na—na mwango
ya ndingisa ya Nzambe, na lolenge ya ndingisa, oyo Nzambe
apambolaki mpenza, Lingomba ya molimo lelo, ekoki mpe
kosangola elongo na oyo ya denomination te. Bai-denomination,
Nzambe apambolaki bango, ndenge Apambolaki Ismaele, kasi
oyo ya Molimo akosangola elongo nd bamosusu te. Ya solo.
Akozala, uta na lingomba ya denomination (lingomba ya
maloba, lingomba ya mokili), Mwasi-na-libala ya Klisto akoya,
Moponami.

46 Sikoyo, kuna, eloko etungisaka ngai na ngonga oyo ezali
koyeba ete tozali komona ba-denominations nyonso oyo, kokéta
na likambo oyo biso toyebi ete ezali. . . oyo bobengaka mbula ya
nsuka, to, kosopana ya Molimo. Boyebi ete Yesu alobaki, ete:
“Ntango yango ekokokisama, ekozala nsuka”? Na ntango oyo,
mongondo ya eléma nd mongondo ya bwanya basangolaki elongo
te. Mpo ntango...Mongondo ya eléma, azalaki mongondo,
azangaki kaka Mafuta. Kasi ntango ayaki kosomba Mafuta,
ezalaki na ntango yango nde Mobali-na-libala ayaki. Mpe
atikalaki libanda, wana azalaki koluka kosomba Mafuta.
Bososoli? Nalingi ete ékota malamu, malamu mpenza. Sikoyo, na
ntembe te, nakosengela lisusu kolobela yango ntango molai te.
Sikoyo, oyo ya Molimo né oyo ya mosuni bakoki mpe kosangola
elongo te.

47 Yango wana Konetolama, Mwasi-na-libala, mongondo
ya bwanya, baoyo babengami kobima, baoyo babongisdmé
liboso, baponami! Ee, bino bato na mombongo, bokolinga te
kotambwisa misala na bino ndenge bato mosusu bakanisaka
ete Nzambe atambwisaka mwango na Ye, mbalakaka. Nzambe
ayebaki, liboso na kozalisama ya mokili, nani akobikisama
mpe nani akobikisama te. Na nzela na kobongisama liboso, na
nzela na boyebi-makambo-liboso, Ye amonaki mondimi moko
na moko, akomaki nkombo moko na moko na Buku ya Bomoi
ya Mwana-mpate, liboso kutu Lingomba étikala kobanda. Yesu
ayaki koluka mpe kobikisa baoyo bakomamaki na Buku yango.
Asémbaki Buku ya Lisiko. Ebungéki, kasi Asikolaki biso, mpe
bankombo nyonso oyo ekomamaki na Buku yango esikolamaki
ntango Asikolaki biso.

48 Bongo, ndenge nalobaka mbala mingi, bososoli yango. Yango
wana bozali awa na ntongo oyo, yango wana bozobima uta
na bibongiseli nyonso oyo mpe nyonso wana. Bozali...Ezali
na Eloko moko ezobenddki bino. Ndenge mwa likanisi na
ngai ezalaki, na ntina na mpongo oyo liki na ye epasukaki
na nsé ya mama soso, bomoni, bo—bososoli ete eloko moko
ya ndenge mosusu ezali. Li—lingomba ezalaki na eloko ya—
ya kokokisa mposa te. Kasi, bino, boyokaki eloko mosusu, oyo
ezalaki ntangwa, bososolaki yango, ete bob6tdmaki mpo na
Yango. Bozali eteni na Yango. Bino, bokoti malamu kati na
Yango, lokola gant na loboko. Yango wana tosangani awa na
ntongo oyo elongo, ezali mpo, ndenge mobange mama na ngai
ya sudi azalaka koloba ete: “bandeke ya nsala moko esanganaka
elongo,” mpo bozali na makambo ya ndenge moko.

49 Bingondo na bibenga bazali na makambo ya ndenge moko
te. Baliaka bilei moko te, atako liki ya ebenga ekoki kopasuka
na nse ya engondo. Ya solo. Etalelaka eloko oyo yango ezalaki,
mpo na kobanda. Sikoyo, ata e—ebenga yango ekoki kobatelama
mwa moke na, na mama-engondo yango, kasi sukasuka akomona
molongani na ye.

50 Yango nde Lingomba ezali kosala lelo, mpo Yesu azali Liloba
mpe Azali Mobali-na-libala, mpe Mwasi-na-libala azali eteni ya
Mobali-na-libala. Na yango Liloba oyo esengeli kokokisama lelo
ezali eteni moko ya Liloba oyo ekokisamaki na eleko na Ye, mpe
ezali Liloba yango moko, kobikela yango moko, Bomoi yango
moko.

51 Mpamba te, ntango Nzambe akabolaki Adama, azalaki
mibale. Tomoni ete Adama azalaki molimo, mpo na kobanda.
“Asalaki moto na elilingi na Ye Moko, Akelaki ye mobali mpe
mwasi.” Na nsima, Genese 2 mpe oyo elandi, Akelaki moto
na...uta na mputulu ya mabelé. Moto akelamaki na elilingi
ya Nzambe (Nzambe azali Molimo), boye, azali moto molimo.
Na nsima, ntango akémaki moto mosuni, mosuni ya nyama na
mokili, Azali—Azali kolakisa, kotalisa, awa, Mwasi-na-libala.
Atikala kozua te mpe kosala ezali mosusu, kasi Azuaki eteni
ya Adama, ekelamo ya ebandeli, Azuaki uta na ye, mokuwa na
mopanzi na ye; Alongolaki molimo ya mwasi na Adama, Atikaki
molimo ya mobali na kati, mpe atiaki yango na kati ya eteni ya
bomwasi. Na yango azali eteni ya molimo ya mobali, eteni ya
nzoto na ye; mosuni ya mosuni na ye, mokuwa ya mokuwa na ye;
Liloba ya Liloba na Ye, Bomoi ya Bomoi na Ye, mpe ndenge wana
nde Mwasi-na-libala azali mpo na Klisto!

52 Yango wana Konetolama ya Momboto mokonzi esengeli
kosalema liboso. Mpe bakufi oyo batikalaki bazalaki na bomoi
te mpo na mibu nkéto, na nsima bamemamaki na Kosambisama
na Ngwende ya Mpembe. Bomoni, kosambisama ezali te mpo na
Momboto mokonzi, to Momboto ya Abraham oyo ebongisama
liboso. Sikoyo soki bokoki kozua Santu Yoane 5:24, béyoka oyo:
“Ye oyo akoyoka Liloba na Ngai, mpe akondimela Ye oyo atindi
Ngali, azali na Bomoi na Seko.”

53 Sikoyo ndenge nini yango ekeseni mingi boye na ebele ya ba-
theologien na biso? Sikoyo, nakoki kobima awa mpe koloba na
molangwi masanga: “Ondimaka?” “Solo mpenza!” Kotuna na
mobali oyo azali na mwasi ya moto mosusu: “Ondimaka?” “Solo
mpenza!” “Ozalakina liyangani lobi na mpokwa, mpo na koyoka
Liloba?” “Solo mpenza!” “Ondimaka Yango?” “Solo mpenza!”
Azali koloba maloba mpamba.

3¢  Kasi ndimbola ya ebandeli ya Liloba yango ezali, “ye oyo
akososola Liloba na Ngai, mpe akondimela Ye oyo atindaki
Ngai.” “Ye oyo akosésola,” elingi koloba, ye oyo Yango
emonisameli ye.

%  Yesu alobaki: “Moto moko te akoki koya epai na Ngai
soki Tata na Ngai abendi ye te. Mpe baoyo nyonso Tata na
Ngai asili kopésd Ngai, bakoya. Bampate na Ngai, bibenga na
Ngai, bayokaka Mongongo na Ngai. Bakolanda mopaya te.”
Mpe Mongongo na Nzambe ezali nini? Ezali Liloba na Nzambe.

Mongongo ya moto ezali nini soki liloba na ye te? Ezali Liloba
na Nzambe; bakoyoka Liloba na Nzambe.

56  Yango wana, momboto ya mosuni ezalaki kaka momemi,
ya liboso na nzela na Ismaele, ya mibale na Yisaka, na nsima
ekobaki kino na Momboto. Kaka lokola mobimbi, felele, na
mposo, ya lisangu. Sikoyo, awa, bitape misato ya momboto ezali
kotalisa biso elilingi ya solo oyo nalingi ete bétala yango malamu
elongo na ngai na ntongo oyo. Tozali komona yango awa.

57 Mpe lokola natanga te, nasengeli kozua makambo ya mokili,
oyo namonaka, mpo na kotalisa makambo ya molimo oyo
emonisamaka na ngai, mpo nakoki kososolisa bino yango na
grammaire moko boye te.

58 Mpe, ata bongo, Nzambe atalisaka ntango nyonso makambo
ya molimo na nzela ya oyo ya mokili. Soki Biblia ezalaki te,
nalingaki koyeba ata bongo, ete Boklisto ezalaki solo, mpo
mokili mobimba elandaka molongo ya liwa, bokundami, mpe
lisekwa. Bozalisi esalaka kokokana na liwa, bokundami, mpe
lisekwa.

5  Bétala mayi oyo ebimaka na nzete, ndenge ebimisaka nkasa,
mpe mbuma, ndenge ekitaka na nsé; ezongaka na nsé ya mabelé
na eleko ya malili ya hiver, na nsé ya matiti; emataka lisusu
na eleko ya printemps, n4 bomoi ya sika. Mobu moko na moko,
kotatoldka ete bomoi moko ezali, liwa ezali, lisekwa ezali.

60 Moyi ebimaka na ntongo, bebé moke oyo auti kobétama, na
bolembu mpenza. Na ngonga ya nsambo to mwambe, ebandi
kokende kelasi. Na ngonga ya zomi to zomi na moko, esilisi
université. Ezali kongenga na makasi na yango, kobanda pene
na ngonga ya zomi na moko kino pene na ngonga ya misato,
na nsima ebandi kolemba. Na mpokwa, elali, elembi, mobange
mobali. Wana nde nsuka na yango, ekufi nde? Te. Ekobima lisusu
na ntongo oyo elandi. Bomoni?

61 Bozalisi nyonso, nde Biblia na bino ya solosolo, oyo etatolaka
elongo né Biblia oyo! Yango nde nazali koluka kotalisa bino na
ntongo oyo sikoyo, na nzela na bozalisi, bokomona Liloba na
Nzambe, kokokana na—na Liloba na Nzambe, mpo bozalisi ezali
bosalemi bwa Nzambe.

62 Ndakisa zébi, bamonaka mekaniki nd mibeko ya bozalisi,
kasi bayebaka te eloko nini bozalisi yango ezali. Bayebaka
Bomoi ya bozalisi te. Ezali Nzambe. Boye, mekaniki kozanga
dinamiki ezali na ntina moko te.

63 Sikoyo, mobimbi, felele, nd mposo, boétala. Agala, awa,
azalaki kotalisa mobimbi, oyo ezalaki bomoi ya liboso oyo
ebandaki na kati ya elaka. S4ra azali kotalisa felele, to putulu,
oyo ezalaka na kati ya felele. Maria, mongondo, azalaki kotalisa
mpe abotaki Momboto ya solo ya molimo, mpo na kobimisa
mobimbi oyo ya solosolo. Agala na Sara, bango mibale, ezalaki
na nzela ya mposa na nzoto. Kasi Maria, mongondo, ezalaki

na nzela ya nguya ya Liloba na Nzambe elakamaki, na nzela
ya mbotama na mongondo. Abotaki Momboto ya solosolo.
Mobimbi, Agalad, mwasi ya mibale, na nzela ya ntembe na elaka,
kosalaka na nzela na ntembe, mwa moke.

6¢  Nazali bobele kolikia, Nzambe &sunga biso. Te. . .Nalingi
mpenza ete bomona yango. Bokoki kotia mwa ntembe moke
na Yango te. Bosengeli kozua Yango kaka ndenge Ezali. Ezali
na bosenga ya ndimbola moko te. Biblia elobi ete: “Liloba na
Nzambe ezalaka na bosenga ya ndimbola ya moto te.” Nzambe
azalaka na bosenga ya biteyelo na biso te mpo na kolimbola
Liloba na Ye. Ntango Ye atatolaka Yango mpe apesaka Yango
bomoi, oyo wana nde ndimbola na Yango. Ntango Nzambe
alobaki: “Tika ete péle ézala,” pdle ezalaki. Ezali na bosenga ya
kolimbolama te. Ntango Alobaki: “Mongondo akokumba zemi,”
akumbaki zemi. Ezali na bosenga ya kolimbolama te.

65 Tozali na bosenga ya nyonso wana te, makindo na yango
na makambo oyo ebulunganisaka bato: “Ee, biso nde tozali na
ndimbola. Biso nde tozali na ndimbola.”

66 Nzambe Ye moko alimbolaka Liloba na Ye Moko. Azali na
bosenga ya moto moko te mpo na kolimbola mpo na Ye. Alobaki:
“Ekosalema,” mpe esalemi. Alobaki: “Na mikolo ya nsuka,
Akosopa Molimo na Ye,” Asalaki yango. Oyo ba-denimination
elobaki etali ngai te. Asalaki yango, ata bongo, mpamba te
Alobaki Akosala yango. Boye, Ezalaka na bosenga ya ndimbola
te, mpo Nzambe asalaka ndimbola na Ye Moko.

67 Mpe makambo oyo bozali komona, oyo ezali komonana
lokola mabombami mpo na bino sikoyo, soki bino. ..Bozali
komikanisela lotomo na bino, bino ba-Pantekotiste, kalakala,
eleki mibu ntuku misato to ntuku minei, ezalaki mpenza
libombami mpo na—na lingomba Metodiste mpe Batiste, ndenge
Oyo ezali mpo na bino lelo. Kasi sikoyo, béluka komona Yango
na kati ya Liloba. Nazali komeka kotalisa bino ndenge bino
bozalaki komeka kotalisa bango. Na bongo soki Nzambe abaluki
mpe alobi ete Ezali bongo, kati na Liloba, na nsima andimisi
Yango ete ezali bongo, wana nde ndimbola ya Nzambe Ye moko.
Bozali na bosenga te ete moto moko alimbolela bino.

68 Sikoyo, Agal4d, na ntembe “mwa moke”! Boémikanisela,
bokoki kolongola Liloba moko te uta na Wana. Mpe Yesu alobaki,
na Emoniseli, na nsuka ya Buku. Mpe na ebandeli ya Buku,
Klisto alobaki: “Moto nyonso oyo akolongola Eteni moko na
Liloba yango!” Liloba moko mpamba oyo elimbolami mabe,
ememéki bokono mpe kufa nyonso oyo totikala kozala na yango.
Ee, soki Nzambe, Oyo azali mosantu, akitisaki miso; mpe yango
ememaki mobulu nyonso oyo, kaka na kolimbolaka mabe mwa
moke Liloba moko, mpe eloko ya moke nyonso oyo etelemeli
Liloba monene wana ememaki mobulu nyonso oyo; n4 mpasi,
kotanga makila mpe kufa ya Mwana na Ye Moko, mpo na

kozongisa likambo ya nsomo oyo na boyokani na Ye; ndenge nini
tokokota, libanda na kobateldka Liloba mobimba?

69  “Ke,” olobaki, “Ndeko Branham, oyo wana esalemaki na
Genese.” Nayokaki yango, bomoni.

70 Kasi tika nayebisa yo ete Emoniseli, ezali eteni ya nsuka
na Buku. “Moto nyonso akolongola Liloba moko na Buku ya
lisakoli oyo, to akobakisa liloba moko na Yango, eteni na ye
ekolongolama na Buku na Bomoi.”

71 Yesu alobaki, na katikati ya Buku! Ezali na batatoli misato
lisusu: Genese, Kondimana na Sika, mpe mokolo ya lelo. Yesu
alobaki: “Moto akobika bobele na lipa te, kasi na Maloba nyonso
makobimaka na monoko na Nzambe.”

“Ee, Alingaki koloba bongo te.”

72 Azalaki kosolola na bato oyo bazalaki ba-theologien, ya
likol6 koleka mpenza. Ba-nganganzambe yango, bankoko ya
nkoko ya bnkoko ya bankoko ya bankoko ya bankoko na bango
basengelaki kozala banganganzambe. Kolimbola mabe Liloba
moko na Yango, ee, ezalaki mpenza etimbu na liwa. Basengelaki
kobomama na mabanga, mpo na Liloba bobele moko oyo
ezangaki. Kasi bazalaki na ndimbola ya mabe na Yango. Yango
wana, ntango Liloba Yango Moko; ntango Nzambe alakaki
kotinda Masiya, mpe atindaki Ye, azingamaki na bilamba
mpenza oyo Alakiki ete Akozingama kati na yango, bango
bazalaki na bilamba mosusu mpo na Ye kozingama kati na
yango.

73 Tika naloba boye: Ezali mpe bongo lelo, ete bazali kososola
Yango te! Ezingami te na bilamba ya ki bo-denomination to ya
mayele ya bongé. Ezingami nde na bilamba ya nguya na lisekwa
mpe kotalisama ya Klisto oyo asékwa, ndenge Nzambe alakaki
Yango, kasina bilamba te ya makanisi ya bato na ntina na Yango.

74 Sikoyo, Agéala, na nzela ya mwa bokeseni moko ya moke,
na nzela na mwasi, na nzela na Abraham te, sikoyo. Abraham
alingaki kosala yango te, kasi Nzambe apesaki ye nzela ya kosala
yango mpo a. . .Kaka ndenge moko Apesaki Balaama nzela ya
kokende liboso. Sikoyo bétala, na mwa bokeseni ya moke na
Yango, mwasi yango abotaki Ismaele, oyo azalaki moto na kanza,
atikala kolongama te. Azalaki kobika na litimb6 na ye. Azalaki
moto na nkanza. Azalaka bongo, kino lelo.

75 Sikoyo, Sara, felele, to putulu ya felele, Sara, mwasi ya solo
ya elaka, abotaki moto ya bopolo, na nsima, abotaki ekélo ya
elaka.

76 Sikoyo, kasi, Maria, ezalaki na nzela ya mposa na nzoto
te, kasi na nzela na elaka, kaka ndenge Abraham azuaki elaka
uta na Nzambe, Liloba na Nzambe, kasi andimaki elaka ete:
“Tala nazali mosali na Nkolo,” bomoni, ab6taki mobimbi te,

kasi Momboto ya ebandeli, mpo Azalaki Liloba oyo Abraham
andiméki mpe oyo Maria andimaki.

" Sikoyo, Maria azalaki Momboto te, azalaki kaka mposo
mpo na Momboto. Bamosusu mibale yango bazalaki bamemi
ya bomoi, kaka momboto ya mokili. Maria ye moko azalaki
Momboto te; kasi lokola azalaki na kondima na Liloba na
Nzambe, abotaki elilingi ya Liloba ya solo koleka, mpo Azalaki
Liloba. Kasi lokola mposo, li...ya blé, mbuma ya blé, mposo
ebombaka blé na kati na yango mpe ebatelaka yango kino ntango
ekokoka to ekokomela mpo na kokende liboso na yango moko.
Bomoni? Lisusu, ezalaki Momboto Yango moko nde etikaki ye.
Kaka ndenge, Momboto ezalaki na libumu na ye, ye azalaki
Momboto te. Ye mwasi asalaki Momboto te. Nzambe azali
Momboto.

8 Sikoyo, na bongo makila, bato mingi bakanisaka ete
tobikisami na makila ya Moyuda. Mpe bamosusu na bango
balobaka: “Ee, ezali likoki na biso, lokola bato ya Mabota, mpo
Laaba mwasi ya ndumba mpe—mpe Luta Moabiti, mpe bongo
na bongo, bazalaki bato ya Mabota.” Bokoki ata moke te koloba
ete ezali ya bino, moko to mosusu. Azalaki Moyuda te, Moto ya
Mabota mpe te.

"9 Azalaki Nzambe, Logos, Liloba oyo ebimaki uta na Nzambe.
Ntango Ebandaki kofandela mabelé lokola soso, mpe Ebimisaki
bomoi ya mayi. Ntango Molimo na Nzambe, Logos, Liloba,
oyo Nzambe alobaki: “Tika ete ézala,” mpe Logos oyo ezali
Liloba, ebimaki. Mpe Liloba ebandaki ko...mpo nyonso oyo
ezalaki na kati ya Logos; Liloba na Nzambe mobimba, Biblia
mobimba, mpo na bileko nyonso. Mpe wana Logos ebandaki
kofula mopepe na mabelé, bomoi ya mayi emonanaki; mpe
ezalaki komata, bomoi ya bandeke, ekobaki komata kino na
bomoi ya banyama. Mpe sukasuka, eloko moko esalemaki mpo
na kotalisa, to emonanaki lokola eloko oyo ezalaki kofandela
yango, kofanda likolé na yango lokola soso, Nzambe, moto na
elilingi ya Nzambe mpenza.

80 Moto yango akweyaki, ndenge momboto esengeli kokweya.
Na bongo Nzambe abandaki kofanda likol6 na yango, nsima
na kokweya. Atelemisaki Enoka mo—moko, Atelemisaki Eliya
moko, Atelemisaki Mose moko, Atelemisaki mosakoli moko
nsima na mosakoli mosusu, kolukdka kozongisa elilingi yango.
Mpe, sukasuka, elilingi ya solosolo ya Nzambe Ye moko eyaki
lisusu na mokili, oyo ezalaki Nzambe, Logos oyo akémaki
mosuni mpe efandaki katikati na biso.

81  Sikoyo, kaka Logos yango azali na eteni moko, Azali
na Mwasi na libala moko, Logos yango moko, Liloba oyo
ekoki kobebisama te, azali kofandela mangomba lelo, koluka
kozongisa Liloba na kotalisama na Yango mobimba. Oyo,
ba—basakoli bazalaki bamemi ya Momboto yango, mpe ba-

denomination ya lingomba ezali bamemi ya Momboto yango
sikoyo. Sikoyo bétala, noki-noki, kasi lokola mposo eyambaka,
ebatelaka Momboto na kati na yango, na nsima etikaka Yango.

82 Yesu azalaki Nzambe. Ye azalaki. Tata na Ye azalaki Logos
monene Yango moko. Mpe Akokaki kosopa mobimba na Yango
kati na Mose te, mpo azalaki mosakoli.

83 Mpe Liloba na Nkolo, ntango nyonso, ekweyaka ata moke
te, eyaka epai ya mosakoli. Ezali na esika moko te, ntango
moko te, kati na Biblia, to uta na Biblia, oyo ndimbola ya
sembo ya Liloba eyaki epai ya theologien. Ezali kati na Makomi
te. Bafalisai batikala te, Basadukai batikilad te, mpe Nzambe
atikala te kotelemisa mosakoli moko uta na moko na bango,
Atikali te kosala yango na ntango ya nsuka oyo.

8¢  Kaka ntango oyo ba likambo yango, bango nyonso bayaka
elongo mpe bakomisaka yango ebongiseli, mpe ekufaka se wana.
Kasi Asalaki likambo yango na ntina. Tokomeka kolimbola
yango, na lisungi ya Nzambe. Bé6tala, bomoni awa ndenge pene
ye, lingomba, momboto sikoyo, ekdmaka kokokana na Momboto
Yango moko.

85  Sikoyo bétala, ntango momboto ekundamaka na mabelé,
ezalaka momboto ya ebandeli. Ntango ebimaka, ebotaka bomoi
moko. Kasi bomoi oyo eutaka na momboto ya blé esalaka nini?
Ebimisaka mobimbi ya blé moko wana na mbala moko te, to
mbuma ya blé moko wana. Ezali bomoi ya blé, kasi ezali na etape
ya momemi. Mpe wana ezalaki réforme ya liboso, ntango Luther
abimaki uta na molili ya mobulungano. Esengelaki kokufa.

86 Mbala mingi mpenza, bato basepelaka na likambo yango.
Oh, mpe natangaki buku moko kala mingi te, likolé na Nzambe
Ya Kimia, ekomami na moko na ba-philosophe ya lelo, oyo
balukaka komema bino mosika na Nzambe. Soki oyebi Liloba
na Nzambe mpe mwango na Nzambe te, bakoki kokweisa yo
na pete. Kasi soki bomoni mwango ya Nzambe, manaka na
Ye, na bongo, na kondima bokoyeba ete ezali Nzambe; mpe
Nzambe azali komitalisa Ye moko, kosaldka mpenza makambo
oyo Asalaki na—na bileko mosusu, kotamboldka, kondimisaka.

87 Yango wana Mose akokaki koningana te. Asololaki na
Nzambe miso na miso, mpe Nzambe alobaki na ye: “Ngai nde
Moto oyo azalaki na Abraham kuna kalakala. Ngai nde Moto oyo
apesaki elaka oyo. Nakozala elongo na yo.” Na bongo, ndenge
nini bokopekisa moto yango?

88 Lokola mosakoli ya kala alobaki: “Soki nkosi angulumi, nani
akobanga te? Mpe Nzambe alobi, nani akosakola te?” Ntango
tozali komona makambo oyo Nzambe alakaki mpo na ngonga
oyo, komona yango kofungwama, ndenge nini okoki kofanda
kimia, na ntango omoni ete wana nde nzela na Ye? Oyo Ye
alobaki, ekokokisama. Bomoni mabombami nyonso, kasi ezali
mpenza ndenge wana nde Nzambe alobaki ekosalema.

89 Sikoyo bétala, “mwasi,” momemi. Sikoyo, Agala ayakilokola
mobimbi, na nsima, putulu eyaki, nsima na yango mposo eyaki,
na nsima nde Momboto eyaki. Sikoyo bdtala bamemi yango,
nalingi ete bétala malamu, liboso.

9  Sikoyo, mobimbi ekokani ata moke te na Momboto, kasi
Bomoi oyo ezalaki na kati ya Momboto ezali na kati ya mobimbi.
Ezalaki Luther. Sikoyo, mwa mobimbi yango ezali na nkasa ya
sika mingi; ebandaki na Luther, kino na Zwingli, mpe ekobaki
kino na Calvin nd bamosusu mingi.

91  Sikoyo bétala, na nsima, ebongolaki lolenge na yango. Bétala
bozalisi sikoyo ndenge ezosala yengebene na Liloba na Nzambe,
lokola méi; liwa, kokundama, mpe lisekwa. Na nsima, putulu
eyaki, ezalaki Wesley. Mpe na kati na yango, mwa putulu
mingi ekangamaki na yango, oyo ekokanaki mingi mpenza na
Momboto, koleka nkasa, likolé na blé to lisangu. Ekokanaki na
yango mingi mpenza; mpamba te, Wesley né4 Liloba ya mibale,
Liloba ya mibale ya Nzambe, Azalaki kokolisa lingomba na Ye,
kolekisa yango na kobulisama. Yango nde ezalaki nsango na ye.
Malamu.

92 Na bongo, nsima na mwa ntango, ekweyaki mpe ekotaki
lisusu na kati ya mobimbi, mpe ebimisaki liboke ya lisangu.
Kasi liboso liboke ya lisangu oyo ébanda kobima, ezalaki na
mpo6so moko, mposo, ezipeli, lomposo. Mpe moloni nyonso ya
blé, moloni ya masangu, soki ofungoli yango mpe obimisi liboke
ya lisangu yango to liboke ya blé yango, okokanisa ete mwa—
mwa eloko ya liboso wana nde mbuma ya blé wana. Kasi,
sikoyo, yango nde eleko ya ba-Pantekotiste. Sikoyo, okoki te, yo,
theologien nyonso to. . .

93 Historien nyonso, kutu, ayebi ete wana ezali bileko, lolenge
elandanaka. Bézua bu—Buku ya Emoniseli, bézua bileko ya
lingomba, mpe bétala soki yango ezali mpenza kosalema lolenge
wana te.

9  Sikoyo, uta na Wesley, ba-Pélerin de la Sainteté babimaki,
ba-Nazaréen, nd mangomba mike nyonso ya bosantu, oyo
bazalaki pembeni mpenza na Liloba, koleka réforme ya ba-
Lutherien. Kasi, bomoni, ntango Luther akomaki ebongiseli,
yango nde ebandaki kobota nkasa yango. Mpe ntango oyo
ebimaki, Molimo nyonso etikaki lingomba wana ya ba-
Lutherien, nyonso etikalaki kaka oyo ya denomination, mpe
bandimi ya solosolo bakotaki na kobulisama.

9% Na nsima ntango kobulisama elekaki, ba-Pelerins de la
sainteté, mpe bongo na bongo, na bibongiseli nyonso ya bosantu,
ba-Nazaréen, mpe bongo na bongo, Elongwaki wana, kino na
eleko oyo ya ba-Pantekotiste. B6tala mwa mbuma yango sikoyo,
ya blé, emonani mbala milié6 mobimba lokola blé ya ebandeli,
oyo ekundamaki na mabelé, koleka oyo mobimbi esalaki to oyo
putulu esalaki. Kasi soki ofandi, otali yango na loupe, mpe

ofungoli mwa bamposo wana, ezali na yango kaka bamemi.
Mbuma naino ebandi te. Ezali kaka mwa mbuma ya moke
na nsima, na loupe moko ya nguya mingi mpenza, okomona
mwa nsuka na yango, lokola songe ya ntonga, kuna nde epai
momboto eutaka. Mpe mposo oyo, oyo ezali mpenza lokola eloko
ya solosolo, ezali eloko ya solosolo te. Ezali kaka libumu.

9 Lokola libumu ya Maria. Maria azalaki Momboto te,
na etaliseli oyo tozali na yango awa ya mobimbi. Azalaki
kaka momemi na Yango, lokola nyonso etikali. Kasi lokola
abengamaki mpe aponamaki liboso, na Nzambe Ye moko, mpo
na ntina yango, emonanaki mingi lokola baninga na biso ba-
Katoliko bakanisaka, ete azalaki mama ya Nzambe. Te, azalaki
mama ya Nzambe te, azalaki mpe Momboto ya Nzambe te.

97 Mwasi apesaka 1liki. Nzambe apesaka bo—bomoi.
Hemoglobine, makila, ezalaka na kati ya nzoto ya mobali.

98 Soso ya mwasi ekoki kobota liki to ndeke ekoki kobota liki,
mpe kotonga zala na yango na printemps, kasi, soki ndeke ya
mwasi ekutani na ndeke ya mobali te, ekopasuka te. Esili koktfa.
Ekopola kaka na kati ya zala.

99  Ndenge nalobaka mbala na mbala, likambo yango nini na
mangomba lelo, bazali kopola kaka na kati ya zala, oyo babengi
Metodiste, Batiste, Pantekotiste, mpe bongo na bongo. Soki
bakutani na Liloba Yango moko te, bakopola kaka na kati ya
zala, na kati ya ebongiseli na bango.

100 Sijkoyo, sikoyo, na bongo, bamosusu kati na bango balobaka,
ba-protestant bandimaka mwa moke ete Maria apesaki liki
yango. Soki ezali bongo, bétala likambo oyo bozoloba ete
Jehovah Nzambe asalaki. Liki ekoki kosalema te zanga
komiyoka moko boye.

101 Boye, bomoni, Nzambe asalaki na liki n4 momboto, nyonso
mibale, Akelaki nyonso mibale na kati ya libumu ya Maria. Mpe
Moto yango azalaki eloko mosusu te bobele Nzambe Ye moko
oyo akémaki mosuni mpe afandaki elongo na biso, Emanuele,
kaka moto moko malamu te, mosakoli moko boye; Azalaki Moto
malamu mpe Mosakoli; molakisi te, theologien te. Oh, Akokaki—
Akokaki kozala nyonso wana; Azalaki Nyonso-kati-na-Nyonso.
Kasi likol6 na nyonso wana, Azalaki Nzambe Ye moko. Biblia
elobi: “Tobikisami na Makila na Nzambe.” Nzambe Ye moko,
moto ya misato to moto ya mibale te. Moto, Nzambe Ye moko,
Jehovah monene, azipaki Maria na elili na Ye; mpe Mokeli,
akelakiné cellule ya makila, nd bomoi, n4 liki mpe, nyonso wana.

102 Soki okoki komema Moyuda komona yango, o. . .ayebi Nani
Masiya azali. Ntango John Rhyn abikisamaki kuna na Benton
Harbor, azalaki mokufi miso na mibu ntuku minei. Rabi yango
atunaki ngai, alobaki, nazalaki na lisolo ngai né ye, alobaki:
“Bokoki kokata Nzambe na biteni misato te mpe kopesa Ye na
Moyuda.”

103 Nalobaki: “Bamosusu kati na bango basalaka bongo.
Kasi biso tokataka Nzambe na biteni misato te.” Nalobaki:
“Ondimaka basakoli?”

“Na ntembe te, nandimaka basakoli,” alobaki bongo.

104 Nalobaki: “Yisaya alobelaki nani, Yisaya 9:6: ‘Mwana moko
abotameli biso’?”

Alobaki: “Ee, ezalaki Masiya.”

105 Nalobaki: “Boyokani nini Masiya akozala na yango na
Nzambe?” Wana ekataki likambo. Nalobaki sikoyo. . .

Alobaki: “Akozala Nzambe.”

106 Nalobaki: “Ya solo mpenza. ‘Nkombo na Ye ekozala Mopesi-
toli, Nkolo na Kimia, Nzambe na Nguya, Tata na Seko.”

107 Na esika wana nde ba-unitaire bakendeki pembeni, na esika
wana nde ba-trinitaire bakendeki pembeni, na ngdmbo nyonso
mibale ya nzela. Kasi katikati mpenza malamu ezali mpenza na
katikati. Soki Nzambe akokaki kozala Tata na Ye Moko, soki
Yesu azalaki Tata na Ye Moko, Akokaki kozala yango te. Mpe
soki Azalaki na Tata mosusu libanda na Nzambe, mpe Biblia
elobi ete “Molimo Mosanto” ezalaki Tata na Ye, mpe soki bazali
milimo mibale mikeseni, Azalaki mwana makango. Ya solo. Nani
azalaki Tata na Ye, Nzambe to Molimo Mosanto? Soki olobi ete
ezali moko na bango, tala mobulungano nini okozala na yango.
Nzambe azalaki Tata na Ye. Ezali solo?

108 Matai 1:18, Alobaki.

Kobotama na Yesu Klisto ezalaki boye: Ntango. . .
mama na ye Maria abandamaki na Yosefe, liboso
badkoma kofanda esika moko, azuamaki na zemi ya
Molimo Mosanto.

109 Sikoyo Nani nde Tata na Ye? Bomoni, bomoni eloko nini
nalingi koloba? Bétala.

...Yosefe mobali na ye, lokola  azalaki
moyengebene. . .alingaki te koyokisa ye mnsoni na
miso ya bato, akanaki kotika ye na nkuku, na ndenge
wana.

Tala, wana azalaki kokanisa makambo oyo,. ..
mwanje na Nkolo amonanaki na ye na liloto, alobaksi,
Yosefe, mwana na Dawidi, kobanga te kozua na yo. . .
epai na yo na ndako Maria mwasi na yo: mpo zemi 0yo
esili ye kozua euti na. . .[Losambo balobi: “. . .Molimo
Mosanto.”—Mok.]

110 Nakanisaki ete balobaki ete: “Nzambe Tata nde azalaki Tata
na Ye”? Oh, ba-theologien, lisosoli na bino ezali wapi?

Boétala: “Poéle ekozala na ntango na mpokwal!”

111 Momboto ya solo eutaki na Maria, kasi ezalaki Momboto na
ye te. Ezalaki elaka ya Nzambe, ete alobaki: “Tala, nazali mosali

na Nkolo.” Bamemi ya bomoi ezalaki basi. Mpe sikoyo, Maria,
Momboto ekomaki mpenza pembeni koleka.

112 Agala asengelaki koyamba yango na lolenge oyo ebebisami.
Sara, atiaki ntembe na likambo yango, asalaki ete ézala kaka
momboto ya mokili, na mposa ya nzoto. Kasi Maria, zadnga
koyebana na nzoto mpenza, andimaki Liloba, mpe Liloba
ekémaki mosuni.

113 Kasi bétala, Maria, lokola azalaki mpenza pembeni,
abatelaki Momboto yango na libumu na ye, mpe emonanaki
lokola ekozala Momboto na ye. Ezali mpe bongo mpo na ba-
Pantekotiste. Nakoloba yango polele. Kasi bémikanisela, Yesu
alobaki, na Matai mokapo ya 24, molongo ya 24: “Na mikolo
ya nsuka, milimo mibale yango. ..” Na mikolo ya ebandeli te,
sikoyo. “Na ntango ya nsuka, milimo mibale yango ekozala
mpenza pembeni na lolenge ete ekopengwisa ata baponami
mpenza soko nde ekokoka.” Molimo ya ba-Pantekotiste, ezalaka
mpenza lokola eloko ya solosolo mpenza, ebongi mpenza be
na lolenge ete ekopengwisa ata baponami mpenza soko nde
ekokoka.

114 Sikoyo, oyo wana ezali maloba na ngai te. Ezali likambo
oyo Alobaki. Sikoyo, nsima na mwa ntango, ntango mosusu
bokososola oyo nazali koluka koloba. Sikoyo Momboto yango,
na ntembe te, ekokanaki mingi. . .

115 Mposo yango ekokanaki mingi na Momboto, koleka putulu,
mpe koleka oyo mobimbi esalaki, kasi bazalaki kaka bamemi
ya Momboto. Bomoni, Luther akomaki ebongiseli, mobimbi
ekufaki; Wesley akomaki ebongiseli, putulu ekufaki. Ba-
Pantekotiste bakomaki ebongiseli, bomoi ekufaki. Sikoyo,
Momboto eyei. Okoki kokende mosika koleka Momboto te.

116 Botala, na mibu nyonso oyo, ntango koningana moko ya
monene ebandi, noki-noki nsima na yango, ebongiseli moko
ebandaka. Pene na mibu misato nde ntango oyo kolamuka
eumelaka, nsima na yango bakémisaka yango ebongiseli,
ekémaka ebongiseli. Esengeli bitape mingi ébima longwa na
yango; lokola esalemaki mingi kobanda na Luther, nkasa ya
sika; mpe mingi ebimaki na putulu, Wesley; mpe nkasa ya ba-
Pantekotiste ebimaki, ba-unitaire, ba-binitaire, ba-trinitaire,
ba-quaternaire, ba-quintuplité. Oh, mawa! Bomoni?

117 Kasi, bétala, mibu ntuku mibale ya Yesu Klisto kotalisama
polele! Ata ebongiseli moko te etelemi, mpe ata moko te
ekotelema; ekokufa lokola koningana nyonso ya mbula ya nsuka,
mpe nyonso mosusu. Oyo nde ntango ya nsuka, Momboto, mpe
ekosangola elongo na mposo te, kaka ndenge Ismaele mpe
asangolaki elongo na Yisaka te.

118 Botala awa ndenge akomi pene, pene mpenza mpo na
kopengwisa. Luther, mobimbi; Wesley, felele; mpe Maria, mposo,
to libumu, to ba-Pantekotiste. Nakokaki kokoba kolobela mposo



20 LILOBA LILOBAMI

yango, mpe kolakisa bino yango. Kati na bileko, etikald naino
kokoma pene mpenza te ndenge ekomi sikoyo. Nyonso ezali
lingomba, lingomba, bomoni, “mwasi.”

119 Mpe bétala, ezalaki “mwasi,” na ebandeli, nde atiaki ntembe
na elaka ya ebandeli. Nzambe nde alongolaki Liloba na Ye te.
Nzambe azali kolongola Liloba na Ye te, lelo; Azali kokokisa
Liloba na Ye ya ebandeli! Kasi Sara alobaki: “Ntango mosusu,
ekoki kosalema; tozali kozela.”

120 Yango nde likambo né bato lelo, bozali komeka kokota na
kati ya likambo oyo boyebi te eloko nini bozali kokota na kati
na yango. Bokosala yango ndenge nini soki boyebi te eloko nini
bozali kosala? Bozali kotambola miso ekangama? Komekaka
kokota na kati ya likambo oyo boyebi te eloko nini bozali kosala,
bokokweya. “Soki mokufi miso akambi mokufi miso, bango
mibale bakokweya na libulu,” Yesu nde alobaki maloba yango.

121 Kasi sikoyo tokomi na ntango ya Momboto. Sikoyo, Momboto
ekotelema ngwi, (nini?) ekoyika mpiko, ekokende elongo na
Momboto oyo ememi Yango. Etiamaki kuna na ntina wana, mpo
na komema yango.

122 Mpamba te, ndenge moi ebimaka na ebandeli ya printemps,
likol6 ya blé, botala bozalisi mobimba kati na eleko mobimba,
kati na mokolo mobimba, makambo nyonso etambolaka na
boyokani be mpenza, nd Nzambe. Sikoyo, soki moi ya molunge
wana ebandi kongenga likol6 na momboto, ebimaka. Kasi mokili
esengeli kozala na lolenge moko boye mpo Momboto yango
ébima na mabelé. Esengeli koya na lolenge oyo, mpe kozala na
lolenge moko boye mpo momboto yango étéyo. Esengelaki koya
lolenge wana, mpo na kobimisa yango na. . .na eleko ya molili.

123 Bato mosusu. . .motioli yango, oyo nalobaki ete akomaki
buku ya Nzambe Ya Kimia, alobaki: “Kati na bileko nyonso
ya molili, ba-martyr oyo bakufaki, babomamaki kuna, Baklisto
yango, kasi Nzambe afandaki na Lola lokola soki likambo yango
etalaki Ye te.” Ee, mobola moinga oyo, miso ekufa, mokufi miso
na molimo, soki bobele miso na ye ekokaki kofungwama! Boyebi
te ete momboto esengeli kotiama na mabelé, kokufa mpe kopola,
yambo ete ékoka kobima lisusu?

124 Mpe lingomba ya pantekote ekufaki, na nzela ya lingomba
Katoliko ya liboso. Mpe ebimaki na lolenge ya mobimbi, kasi
bomoni lolenge nini ezali kozuaka lolenge, likol6 na moko
moko, kati na eleko ya ba-Lutherien, Wesley, ba-Pantekotiste?
Bososoli?

125 Sikoyo esengeli kozonga mbala moko na lotomo ya ebandeli,
oyo Azalaki na yango awa na mokili, mpo ezali Mwasi-na-
libala. Bazali moko. Sikoyo Alakaki ete na mikolo ya nsuka,
makambo oyo ekosalema. Mpe tozali komona yango kosalema,
lokola bilaka nyonso, Malaki 4, Santu Luka 17:30. Oh, ezali na
Makomi mosusu mingi, ezali na nsuka te!

126 Mpe, oh, nasengeli kosukisa, mpo ntango eleki. Iyo. Malamu,
bo—boyebisa bango, bdtala soki bakoki kososola...Bétuna
bango, bomoni, na nsima bdya koyebisa ngai. Sikoyo, bézela
naino. Nalingi mpenza bésosola likambo yango, bomoni. Na—
nalingi mpenza bémona yango. Bétala, Yesu. . .Bétala malamu,
bomoni, Mwasi-na-libala.

127 Ata bongo, tomoni, na eleko oyo tozali kobika kati na yango
sikoyo, bomoni, ete libumu yango, ebongiseli ya ba-Pantekotiste,
emonanaki mpenza lokola eloko ya solosolo. Kasi bososolaki ete
Emoniseli 17, ebengaki lingomba Katoliko ya Roma, ebongiseli
ya liboso, “mwasi ya pité”? Bato boni bayebi ete ezali solo? Bato
boni bayebi ete azali mama ya basi ya ndumba? Mwasi ya bomoi
ya mbindo azali nini? Sikoyo, Alobaki ete mwasi yango azali
“lingomba.” Mwasi ya pité azali nini? Ezali mwasi oyo azali
sembo te na ndai na ye ya libala. Mwasi ya ndumba azali nini?
Ndenge moko, liloba moko.

128 Sikoyo, abotaki. Abotaki eloko nini? Liloba te, kasi abotaki
ebongiseli. Ezali ba-Metodiste, ba-Batiste, n4 ba-Pantekotiste,
bango nyonso balandaki mimesano ya mama na bango.
Mwasi nyonso oyo asild kobéba, na Californie, akoki kobota
mwana-mwasi mongondo; mpe yango wana nsango ya liboso
ebimaki, kasi ntango solo etalisamaki na eleko ya Luther, ya
kobulisama, bakokaki koyamba yango te. Ntango libatisi ya
Molimo Mosanto epesamelaki, epesamaki epai ya ba-Metodiste,
bakokaki koyamba yango te. Sikoyo, ntango eleko ya Momboto
ebéti pantekote, akoki koyamba Yango te. Ekémi ebongiseli.
Kasi azali momemi ya Momboto, bomoni.

129 [Ndeko moko alobi minoko na sika. Maloba mazangi na
bande—Mok.] Amen. Sikoyo, tétonda Nkolo mpo na yango,
Liloba, komikitisa ya Liloba oyo esili kolobama.

130 Bomoni, ezali mpenza petee, kaka lokola na likambo oyo,
kaka lokola kotaldka lisangu kokdla. Bozali na ntina ya kozala
na ndimbola monene na lolenge ya theologie te, mpo na yango.
Boétala yango malamu kaka. Bozali. . . Azali mpenza zinga-zinga
na bino, ntango nyonso. Bomoni. . .ezali. ..

131 Nasengeli kosukisa. Nayokaki mwa kobendama yango, ngai
moto nayebisaki ye ete dsala bongo. Tosengeli kosilisa. Sikoyo,
ndeko, kaka likambo moko oyo, bongo nakokende na ngai.

132 Botala, sikoyo. Mposo, mobimbi, mpe bongo na bongo,
ezali kaka bamemi ya Liloba. Bazalaki na eteni ya Liloba,
bomoni, liboso bdkweya; kosembolisama, kobulisama, bozongi
ya makabo epai ya—ya ba-Pantekotiste. Kasi sikoyo bétala.
Kaka ndenge ezalaki, Ismaele, Yisaka, bomoni, na nsima epai na
Yesu; bomoni, moko azalaki moto oyo abebisami, mosusu azalaki
oyo ya ebandeli, mpe tala Momboto Yango moko eyei. Bomoni?
Sikoyo, lingomba euti kaka na eloko yango moko, ezoni mbala

moko. Lokola felele to eloko mosusu nyonso, emelaka, eliaka,
mpe. . .

133 Elingi koloba te ete ba-Lutherien babungi. Ba-Lutherien oyo
baboyaki kobulisama, bakobunga, baoyo balingaka kokangama
na eloko moko...Bomoni, Yisraele baliaka méana ya sika
mpokwa nyonso, bomoni. Bétala.

134 Kasi sikoyo, na ntango ya nsuka, b6tala mposo oyo awa,
sikoyo bétala, na kati ya blé. Libombami mobimba ya—ya Bomoi
ekangami na elembo na kati ya mposo yango. Tomoni yango
kati na Luther, komata. Tomoni yango kati na felele, komata.
Tomoni yango kati na mobimbi. Tokomi awa, mpe sikoyo ekémi
na lolenge ya mposo, lokola na eleko ya ba-pantekotiste mpenza,
kasi libombami ya solosolo ebémbami na kati.

135 Sikoyo bémikanisela, kokokana na Emoniseli, libombami
mobimba ya Buku ekangami na Bilembo Nsambo, oyo ba-
réformateur bazuaki libaku ya koteya te, bitape minei ya
réforme, bitape minei ya Bizali-na-bomoi minei oyo bikendeki
kokutana na banguya minei ya mokili. Ya liboso oyo ekendeki,
ezalaki. ..

136 Yaliboso oyo ekendeki, ezalaki nini? Nkosi, mpo na kokutana
na eleko ya Roma. Wana ezalaki Liloba, oyo ya ebandeli. Azali
Nkosi ya libota na Yuda. Klisto Ye moko nde akendeki kokutana
nd eleko yango. Nyama ya mibale oyo ekendeki kokutana; nyama
ya mibale oyo ekendeki, mpo na kokutana na mobuti-mpunda
mosusu, azalaki nini? Bomoni, mobuti-mpunda oyo ya liboso
alataki elamba ya mpembe, alataki motéle na motd, na nsima,
mpe bongo na bongo, kasi azalaki na litimbé ezanga mbanzi.

137 Bétala mpunda ya mibale oyo ekendeki, Nyama oyo ekendeki
kokutana na ye ezalaki ngombe. Ngombe ezali nyama ya mbeka.
Babomamaki lokola ba-martyr na eleko ya molili.

138 Nyama ya misato oyo ekendeki kokutana na mpunda oyo
elandaki, liboso mpunda ya liwa ekende, liwa mpe ewelo,
mpunda ya minei oyo ekendeki...Nyama oyo elandi oyo
ekendeki kokutana na mobuti-mpunda ya eleko wana, ezalaki
Nyama oyo ezalaki na elongi ya moto. Bato boni bayebi yango?
Eleko ya mayele ya bongd, ba-réformateur, Luther, Wesley,
Calvin, Knox, Finney, Moody. Bomoni?

139 Kasi na nsima, bétala, eloko nini ekendeki na ntango ya
mpokwa? Mpongo, kozonga ya lisakoli lisusu. Na ntango na
mpongo, Pole ekozala, solo, bokomona nzela ya Nkembo, E
Lingomba ya Nzambe na bomoi!

140 Elingaki kozala malamu soki nakokaki koya awa mpo na—
mpo na kofanda na ntongo moko, mpe koumela moi mobimba,
kosala boyokani na bondeko elongo na bino zinga-zinga na
makambo yango. Béyoka, bokanisi ete nasepelaka na bino te?
Nalingaka bino, bandeko na ngai. Na—na—nakosepela kokende
na ebongiseli nyonso mpe koyokan-. . . mpe—mpe kondima kaka,

elongo na moko moko na bango. Kasi, bomoni, ekoki kosalema
te. Ezali mpasi mpo ekuke éfungwama mpo na ngai.

141 Nalingi kokota na ekélo moko na mayele sikoyo, likolé na
bibongiseli, mpo baboyi kopesa nzela na lotémo oyo Nzambe. . .
Nayanolaki bango na mokanda moko, nalobaki: “Esali mibu
zomi oyo namekaka koya kuna. Mpe bino né libatisi na bino ya
bolema!”

142 Moko na bango andimaka: “Bosengeli kobatisama mbala
misato; mbala moko mpo na Tata, mbala moko mpo na Mwana,
mpe Molimo Mosanto; elongi etali liboso.” Oyo mosusu alobaki:
“Te, bosengeli kobatisama mbala misato na nsima; mbala
moko mpo na Mwana, mbala moko mpo na Tata, mpe Molimo
Mosanto.” Kasi bango nyonso mibale bazali na libunga.

143 Moko alobaki: “Ye, bobatisami mpo na liwa na Ye, mpe
Akweisaki moté liboso ntango Akufaki. Tobatisami mpo na
liwa na Ye.” Mosusu alobaki: “Nani akundaka moto elongi na
nse? Bakundaka moto, mokongo na nse.” Boléma mpenza, ezali
kokabola bato, ezolakisa ete ezali ziwa. Euti na Satana. Ezali ya
Nzambe te.

144 Na katikati ya ngambo nyonso mibale, Nzambe azali na
ngambo moko to mosusu te, kasi Azali kobenga bato na ngadmbo
nyonso mibale: “Bébima na kati na bango, mpe békabwana,”
elobi Nzambe, “mpe Nakozua bino epai na Ngai moko.”

Nzambe apambola bino. @\

Liyebisi ya makoki ya mokolo-eloko

Makoki nyonso ekopesama na ndingisa. Buku oyo, ekoki kozala
imprimé na masini ya ndako mpo na yo moko to kokabama, ofelé, lokola
esalelo mpo na kopalanganisa Nsango Malamu ya Yesu Klisto. Buku
oyo ekoki kotekama te, koyikanisama te, kotiama na site internet te,
kobombama mpo na kolukaluka te, kolimbolama na nkota mosusu te,
to kosalela yango mpo na kosenga misolo te, kozanga ndingisa ekomami
mpenza na Voice Of God Recordings®.

Soki olingi koyeba makambo mosusu to kozua bisalelo mosusu, koméla:

